
Azərbaycan Respublikası Prezidentinin “Azərbaycan Respublikası Maliyyə 
Nazirliyinin fəaliyyətinin təkmilləşdirilməsi tədbirləri haqqında” 2009-cu il 
9 fevral tarixli 48 nömrəli və “Azərbaycan Respublikası Maliyyə Nazirliyinin 

fəaliyyətinin təkmilləşdirilməsi ilə bağlı tədbirlər haqqında” 2019-cu il  
16 oktyabr tarixli 842 nömrəli fərmanlarında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq, “Büdcə sistemi haqqın-
da” Azərbaycan Respublikasının Qanu-
nunda dəyişiklik edilməsi barədə” Azər-
baycan Respublikasının 2021-ci il 24 
dekabr tarixli 440-VIQD nömrəli Qanu-
nunun icrası ilə əlaqədar qərara alıram: 

1. “Azərbaycan Respublikası Maliy-
yə Nazirliyinin fəaliyyətinin təkmilləşdi-
rilməsi tədbirləri haqqında” Azərbaycan 
Respublikası Prezidentinin 2009-cu il 
9 fevral tarixli 48 nömrəli Fərmanında 
(Azərbaycan Respublikasının Qanun-
vericilik Toplusu, 2009, № 2, maddə 61, 
№ 7, maddə 533, № 10, maddə 780,  
№ 12, maddə 983; 2010, № 2, mad-
dələr 77, 80; 2011, № 2, maddə 85; 
2015, № 2, maddə 108, № 9, maddə 
988; 2016, № 9, maddə 1479; 2017, 

№ 5, maddə 771, № 6, maddə 1081; 
2018, № 1, maddə 47, № 3, maddə 
450, № 5, maddə 912, № 12 (I kitab), 
maddələr 2556, 2572; 2019, № 3, mad-
də 409, № 5, maddə 834, № 10, maddə 
1587; 2021, № 9, maddə 988; 2022, № 
8, maddə 874) aşağıdakı dəyişikliklər 
edilsin:

1.1. həmin Fərmanla təsdiq edilmiş 
Əlavə II – “Azərbaycan Respublikasının 
Maliyyə Nazirliyi haqqında Əsasnamə” 
üzrə:

1.1.1. 8.15-ci bənddən “birdəfəlik tə-
yinatlı” sözləri çıxarılsın;

1.1.2. 8.21-ci bənddən “toplu ma-
liyyə balansını tərtib etmək və” sözləri 
çıxarılsın;

1.1.3. 9.2-ci bənddən “aylıq,” sözü 
çıxarılsın;

1.2. həmin Fərmanla təsdiq edilmiş 

Əlavə III –  “Azərbaycan Respublikası 
Maliyyə Nazirliyinin Dövlət Xəzinədar-
lığı Agentliyi haqqında Əsasnamə”nin  
10.7-ci bəndindən “aylıq,” sözü çıxarılsın.

2. Azərbaycan Respublikası 
 Prezidentinin 2019-cu il 16 oktyabr ta-
rixli 842 nömrəli Fərmanı (Azərbaycan 
Respublikasının Qanunvericilik Toplu-
su, 2019, № 10, maddə 1587) ilə təsdiq 
edilmiş “Azərbaycan Respublikasının 
Maliyyə Nazirliyi yanında Dövlət Bor-
cunun və Maliyyə Öhdəliklərinin İdarə 
Edilməsi Agentliyi haqqında Əsas-
namə”nin 3.0.18-ci yarımbəndindən 
“toplu maliyyə və” sözləri çıxarılsın. 

İlham ƏLİYEV 
Azərbaycan Respublikasının 

Prezidenti
Bakı şəhəri, 22 dekabr 2022-ci il

YAP nümayəndə heyəti Makedoniyada 

Şimali Makedoniya Respublikasının Baş naziri Dimitar Kovaçevski bu 
ölkədə səfərdə olan Yeni Azərbaycan Partiyası Sədrinin müavini–Mərkəzi 
Aparatın rəhbəri Tahir Budaqovun rəhbərlik etdiyi nümayəndə heyətini qəbul 
edib.

YAP nümayəndə heyətini ölkəsində 
görməkdən məmnunluğunu ifadə edən 
Dimitar Kovaçevski Şimali Makedoniya-
nın Azərbaycanla əlaqələrin inkişafında 
maraqlı olduğunu bildirib. O, iki ölkə-
nin rəsmilərinin müxtəlif səviyyələrdə 
keçirilən görüşlərində əməkdaşlıq im-
kanlarının dəyərləndirildiyini və önəmli 
təşəbbüslərin irəli sürüldüyünü diqqətə 
çatdırıb. Baş nazir Şimali Makedoni-
ya ilə Azərbaycan arasında ayrı-ayrı 
sahələrdə işbirliyinin dərinləşdirilməsi 
üçün geniş potensialın mövcudluğunu 
diqqətə çatdırıb, ikitərəfli əlaqələrin inki-
şafı ilə əlaqədar ardıcıl addımlar atılma-
sının mühüm əhəmiyyət kəsb etdiyini 
vurğulayıb. 

YAP Sədrinin müavini–Mərkəzi Apa-
ratın rəhbəri Tahir Budaqov səmimi qə-
bula və yüksək qonaqpərvərliyə görə 
təşəkkürünü bildirib. O, Azərbaycan ilə 
Şimali Makedoniya arasındakı əlaqələ-
rin milli maraqlara əsaslandığını bildirib, 
dövlətlərarası münasibətlərin inkişa-
fı üçün mühüm potensialın olduğunu 
diqqətə çatdırıb. YAP Sədrinin müavini 
Azərbaycanın təşəbbüsü ilə reallaşdırı-
lan strateji əhəmiyyətli layihələrin Avro-
panın enerji təhlükəsizliyinə töhfə oldu-
ğunu vurğulayıb.

YAP Sədrinin müavini gələn il 
ATƏT-ə sədrlik edəcək Şimali Make-
doniyaya uğurlar arzulayıb və qurumun 
Azərbaycan–Ermənistan münasibətlə-
rinə obyektiv və ədalətli yanaşacağına 
ümidvar olduğunu bildirib.

Görüşdə qarşılıqlı maraq doğuran 
bir sıra digər məsələlər müzakirə olu-
nub

* * * 
Yeni Azərbaycan Partiyası Sədri-

nin müavini – Mərkəzi Aparatın rəhbəri 
Tahir Budaqovun rəhbərlik etdiyi nü-
mayəndə heyəti Şimali Makedoniyanın 
paytaxtı Skopyedə bu ölkədə yaşayan 
türklərin rəsmi Türkcə Təhsil Bayramı 
münasibətilə keçirilən təntənəli şənlikdə 
iştirak edib.

Türk Demokratik Partiyasının sədri, 
Şimali Makedoniya parlamentinin depu-
tatı və Şimali Makedoniya – Azərbay-
can parlamentlərarası dostluq qrupu-
nun üzvü Beycan İlyas Türkcə Təhsil 
Bayramının təntənəli şəkildə qeyd edil-
məsinin milli həmrəylik nümunəsi oldu-
ğunu söyləyib.

YAP Sədrinin müavini – Mərkəzi 
Aparatın rəhbəri Tahir Budaqov Yeni 
Azərbaycan Partiyası adından və öz 
adından tədbir iştirakçılarını salamla-
yıb, bu möhtəşəm bayram münasibətilə 
Şimali Makedoniya türklərinə təbrikləri-
ni çatdırıb. 

Şimali Makedoniya Respublikasının 
Baş naziri Dimitar Kovaçevski əlamət-
dar gün münasibətilə təbriklərini çatdı-
rıb, ölkə türklərinə fəaliyyətlərində uğur-
lar diləyib.

 “Xalq qəzeti”

Mərkəzi Asiya vahid media platforması axtarışında
Astanada keçirilən və dünyanın müxtəlif ölkələrindən 300-dən çox 

iştirakçının qatıldığı I Mərkəzi Asiya Media Forumunda Azərbaycan nümayəndə 
heyəti ilə təmsil olunur.

Azərbaycan Respublikasının Media-
nın İnkişafı Agentliyindən redaksiyamı-
za bildiriblər ki, forumun “Vahid media 
platformasının formalaşdırılması pers-

pektivləri” mövzusunda keçirilən panel 
sessiyasında çıxış edən MEDİA-nın ic-
raçı direktoru Əhməd İsmayılov ölkələ-
rimiz haqqında həqiqətlərin beynəlxalq 

media vasitəsilə dünya ictimaiyyə-
tinə obyektiv və düzgün çatdırılması 
məqsədilə Azərbaycan və Türkiyənin 
birgə media platformasının yaradıldığı-
nı, həmçinin Özbəkistan və Qazaxısta-
nın analoji qurumları ilə Anlaşma me-
morandumlarının imzalandığını qeyd 
edib. Vurğulanıb ki, dövlətlərimizə və 
cəmiyyətlərimizə qarşı yönəlmiş dezin-
formasiya kampaniyalarına qarşı mü-
barizə kontekstində ölkələrimizin media 
qurumları arasında sıx əməkdaşlıq son 
dərəcə vacibdir.

Xatırladaq ki, Media Forumda “Yeni 
medianın inkişafı”, “İnformasiya təh-
lükəsizliyinin təmin edilməsi üçün regi-
onal və qlobal əməkdaşlıq imkanları”, 
“Media sahəsində süni intellekt texno-
logiyaları”, “Mərkəzi Asiyada yaradıcı 
sənayenin inkişafı”, “Vətəndaş cəmiy-
yətinin və biznes əlaqələrinin inkişafın-
da medianın rolu” mövzularında müza-
kirələr aparılıb.

“Xalq qəzeti”

İqtisadi Şuranın növbəti iclası

Dekabrın 22-də İqtisadi Şuranın növbəti iclası keçirilib. Nazirlər 
Kabinetinin mətbuat xidmətindən redaksiyamıza bildiriblər ki, Azərbaycan 
Respublikası İqtisadi Şurasının sədri, Baş nazir Əli Əsədovun rəhbərliyi ilə 
keçirilən iclasın gündəliyində Azərbaycan Respublikası Prezidentinin “Maliyyə 
xidmətləri bazarında tənzimləmə və nəzarət sisteminin idarəedilməsinin 
təkmilləşdirilməsi haqqında” Sərəncamından irəli gələrək maliyyə-bank 
sistemində qanunvericilik aktlarına təklif olunan dəyişikliklərin layihələri 
ətraflı müzakirə olunub. 

İclasda Mərkəzi Bankın sədri Taleh 
Kazımovun məruzəsi dinlənilib və qa-
nunvericilik aktlarının təkmilləşdirilməsi 

istiqamətində müvafiq tövsiyələr verilib. 

“Xalq qəzeti”

Azərbaycan Respublikası 
Nazirlər Kabinetinin Qərarı
№  447                                 Bakı şəhəri,  21  dekabr  2022-ci il 

“Dövlət orqanlarının kadr siyasəti 
və insan resurslarının idarə edilməsi 
sahəsində illik iş planlarının və hə-
min planlara əsasən illik hesabatla-
rın tərtib edilməsi Qaydası”nın təs-
diq edilməsi haqqında

Azərbaycan Respublikası Prezidenti-
nin 2018-ci il 23 noyabr tarixli 739 nömrəli 
Sərəncamı ilə təsdiq edilmiş “Azərbay-
can Respublikasında dövlət qulluğunun 
inkişafına dair 2019−2025-ci illər üçün 
Strategiya”nın 2019–2021-ci illərdə icrası 
üzrə Fəaliyyət Planının 8.2.3-cü yarım-
bəndinin icrasını təmin etmək məqsədilə 
Azərbaycan Respublikasının Nazirlər Ka-
bineti qərara alır:

1. “Dövlət orqanlarının kadr siyasə-

ti və insan resurslarının idarə edilməsi 
sahəsində illik iş planlarının və həmin 
planlara əsasən illik hesabatların tərtib 
edilməsi Qaydası” təsdiq edilsin (əlavə 
olunur).

2. Bu Qərarda dəyişiklik Azərbay-
can Respublikası Prezidentinin 2002-ci 
il 24 avqust tarixli 772 nömrəli Fərma-
nı ilə təsdiq edilmiş “İcra hakimiyyəti 
orqanlarının normativ hüquqi aktlarının 
hazırlanması və qəbul edilməsi qaydası 
haqqında Əsasnamə”nin 2.6-1-ci bən-
dinə uyğun edilə bilər.

Əli ƏSƏDOV 
Azərbaycan Respublikasının  

Baş naziri

Azərbaycan Prezidentinin köməkçisi 
ilə ABŞ prezidentinin müşaviri 

arasında telefon danışığı
Azərbaycan Respublikası Prezidentinin köməkçisi – Prezident 

Administrasiyasının Xarici siyasət məsələləri şöbəsinin müdiri Hikmət Hacıyev 
və ABŞ Prezidentinin milli təhlükəsizlik üzrə müşaviri Ceyk Sallivan arasında 
telefon danışığı olub.

Bu barədə H.Hacıyev dünən   
özünün “Twitter” səhifəsində yazıb.

“Biz ikitərəfli münasibətləri, regional 
təhlükəsizlik məsələlərini, Azərbaycan 
və Ermənistan arasında normallaşma 
və sülh sazişi üzrə danışıqları nəzər-
dən keçirdik. Azərbaycanın regional 
sülh gündəmini irəli aparmaq əzmində 
olduğunu bildirdim.

Faydalı qazıntı yataqlarının qeyri-
qanuni istismarı və bunun nəticəsində 
ətraf mühitə dəyən ziyanla bağlı 
Laçın–Xankəndi yolunda dinc etiraz 
aksiyası keçirən Azərbaycan vətəndaş 
cəmiyyətinin haqlı narahatlığını 
ifadə etdim. Ermənistanın “blokada” 
ilə  iddiaları əsassız qara təbliğat 
 cəhdləridir”, – deyə H.Hacıyev bildirib.

Qeyd: Qərara edilmiş əlavələrin tam mətni ilə www.nk.gov.az və  

Azərbaycan Respublikası 
Nazirlər Kabinetinin Qərarı
№  446                                 Bakı şəhəri,  20  dekabr  2022-ci il 

Azərbaycan Respublikası Nazirlər 
Kabinetinin “Dövlət informasiya sis-
temlərinin və ehtiyatlarının “Hökumət 
buludu”na Keçid Planı”nın təsdiq edil-
məsi və “Hökumət buludu” ilə bağlı 
bəzi tədbirlər haqqında” 2020-ci il 29 
oktyabr tarixli 428 nömrəli və “Şəhid 
ailələri üzvlərinin, müharibə ilə əlaqə-
dar xəsarət almış hərbi qulluqçuların 
və əlilliyi müəyyən edilmiş şəxslərin 
müraciətləri üzrə vahid əlaqələndir-
mə mərkəzlərində xidmət göstərən 
dövlət orqanlarının fəaliyyətinin təş-
kilinə dair Əlaqələndirmə Komissiya-
sının yaradılması barədə” 2021-ci il 2  
oktyabr tarixli 289 nömrəli qərarların-
da dəyişiklik edilməsi haqqında  

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, “Azərsığorta” 
Açıq Səhmdar Cəmiyyətinin fəaliyyətinin 
təşkili haqqında” Azərbaycan Respubli-
kası Prezidentinin 2022-ci il 16 iyul tarixli 
1751 nömrəli Fərmanının icrasını təmin 
etmək məqsədilə Azərbaycan Respubli-
kasının Nazirlər Kabineti qərara alır:

1. Azərbaycan Respublikası Nazirlər 
Kabinetinin 2020-ci il 29 oktyabr tarixli 
428 nömrəli Qərarı (Azərbaycan Res-
publikasının Qanunvericilik Toplusu, 
2020, № 10, maddə 1316; 2021, № 2, 
maddə 203, № 4, maddələr 416, 418, 
№ 9, maddə 1064, № 12, maddə 1510; 

2022, № 4, maddə 381, № 6, maddə 
685; Azərbaycan Respublikası Nazirlər 
Kabinetinin 2022-ci il 15 noyabr tarix-
li 414 nömrəli Qərarı) ilə təsdiq edilmiş 
“Dövlət informasiya sistemlərinin və eh-
tiyatlarının “Hökumət buludu”na Keçid 
Planı”nın 6-cı hissəsinin beşinci sətri-
nin “Dövlət qurumunun adı” sütununda 
“Azərbaycan Respublikasının Dövlət Sı-
ğorta Kommersiya Şirkəti” sözləri “Azər-
sığorta” Açıq Səhmdar Cəmiyyəti” sözlə-
ri ilə əvəz edilsin.

2. “Şəhid ailələri üzvlərinin, müharibə 
ilə əlaqədar xəsarət almış hərbi qulluq-
çuların və əlilliyi müəyyən edilmiş şəxslə-
rin müraciətləri üzrə vahid əlaqələndirmə 
mərkəzlərində xidmət gös-tərən dövlət 
orqanlarının fəaliyyətinin təşkilinə dair 
Əlaqələndirmə Komissiyasının yaradıl-
ması barədə” Azərbaycan Respublikası 
Nazirlər Kabinetinin 2021-ci il 2 oktyabr 
tarixli 289 nömrəli Qərarının (Azərbay-
can Respublikasının Qanunvericilik Top-
lusu, 2021, № 10, maddə 1158; 2022,  
№ 6, maddə 661) 1-ci hissəsindən “Azər-
baycan Respublikası Dövlət Sığorta 
Kommersiya Şirkətinin İdarə Heyəti səd-
rinin birinci müavini” sözləri çıxarılsın.

Əli ƏSƏDOV 
Azərbaycan Respublikasının  

Baş naziri

Admin

